
بــه  داوای لێبووردن له  خوێنه رانی خۆشه ویســت، 
كــه  مه له فــی شــانۆی ڕۆژهه ڵاتی كوردســتانمان 
كــرده وه  بۆ ئه م ژماره یه . واته  ژماره  چوار. له به ر 
به گرینــگ زانینی ئــه م مــژاره ش پێوه ندیمان به  
چه نــد نووســه ر و لێكۆڵه رێكه وه   كــرد، وه ك؛ م. 
هه ڵه بجه یی، ف. ئه كڕه میی و.... كه  خۆشحاڵیی 
و ئاماده یی خۆیان ده ربڕی و به  گرینگ نواڕییانه  
ئه م ده ستپێشــخه رییه ی گۆڤاری كه لێن. به ڵام له  
دواییدا، به هه ر هــۆكار و بیانوو هێنانه وه یه كی با 
بڵێین )نووســه ر و لێكۆڵه ره كانمــان(   بێت، ئه وه  
ده بێت ئێمه  داوای پۆزشــهێنانه وه  له  خوێنه رانی 
خۆشه ویســت بكه یــن، كه  هیچ كاتێــك ئاماده یی 
ئه وه مــان تێدا نییه ، له گه ڵ بــاو خۆته با بكه ین و 
ببینه  به شێك له و به ڵێن و دووڕووییه ی، ڕۆشنبیری 

كوردیی تێیدا ده خولێته وه  .



یه
زی
هر
یو

هر
ون
ه
یو

هب
هد
یئ
ێك
ڤار
گۆ
،
ێن
ەل
ك

20
18
ی
تان
زس



رە
ما
ژ

139

4

شانۆ

)ئیڤان ئیمانوێڵ نیوخین( مێردێکە.
هاوسەرەکەی خاوەنی خوێندنگه یه كی 
میوزیکییە.
شانۆکە ستێجێکی ئاهەنگگێڕانە لە یەکێک لە 
یانەکان.

نیوخین: )دێتە ســەر ســتێجەکە بە هەیبەتێکی 
گەورەوە، پاڵتاوێکی درێژی لەبەردایە، کراسەکەی 

چاک دەکات، کڕنووش دەبات بۆ ئامادەبووان( 
پێشــنیاری  هاوســەرەکەم  بەڕێزانــم،  ســڵاو    
ئــەوەی کــرد بێم لێــرە وتارێک پێشــکەش بکەم 
بە شــێوەیەکی خۆبەخشــانە، باشــە، با وابێت، 
هەمــووی وه ك یەکە بۆ من. من پرۆفیســۆر نیم، 
تەنانــەت زانستگه شــم تەواو نەکــردووە، دوور لە 
نازناوە زانســتییەکان، من بە درێژایی ســی ساڵ 
تەندروســتیی خــۆم تووشــی زیان کــردووە، لە 
کاتێکدا کار لەسەر ئەو بابەتە زانستییانە دەکەم، 
هەندێ جاریش لەســەریان دەنووســمەوە، وتاری 

دەربارەی 
زیانەکانی تووتن 

چێخەف

له  ئینگلیزییه وه : ئەژین باجەڵان 

زانســتیی دەنووســمەوە، دەکرێ زانســتیی نەبێ بە گشتیی، بەڵام، 
بمبوورن لەســەر ئەم دەربڕینانە، ئەو وتارانە شــێوەیان لە زانستیی 
دەچێ، بەم بۆنەیەوە پێش چەند ڕۆژێک وتارێکی گەورەم نووسی بە 
ناونیشــانی )دەربارەی زیانەکانی هەندێ مێروولە( کچەکانم زۆریان 
بــەدڵ بوو، بەڵام من، کە خوێندمەوە یەکســەر دڕاندم. هەرچۆنێک 
بێت هیچ وه ك دەرمانە فارسییەکە نییە بۆ لەناوبردنی مێروولەکان.

  مێشوولەمان هەیە، تەنانەت لە ناو پیانۆکەشمان ... ئەمڕۆ بۆ ئەم 
وتــارەم بابەتێکم هەڵبژاردووە، کە دەربــارەی ئەو زیانانه ی تووتنە 
لەســەر مرۆڤایەتیی. من خۆم جگەرە دەکێشــم، بەڵام هاوسەرەکەم 
فەرمانی پێکردم، کە وتارەکەم لەســەر زیانەکانی تووتن بێت، بۆیە 
ناکرێ قســەی تێدا بکرێ، مادام دەیانەوێ لەسەر زیانەکانی تووتن 
بێــت، کەوایە هەر لەســەر تووتنە، هیــچ جیاوازییەکی نییە بۆ من. 
بەڵام ئامادەبوانی ئازیز پێشــنیار دەکــەم زۆر بە جددیانە بابەتەکە 
وەربگرن، ئەگەر وانەبێ هەندێ شت ڕوودەدات بە دڵی ئێمە نابێت. 
ئەوەشــی، کە دەترســێ وتارەکە وشــک و زانســتیی بێت و بە دڵی 
نەبێــت، دەتوانێت گوێم لێنەگرێت، یان دەربچێت )پاڵتۆکەی چاک 

دەکات(.
  هیــوادارم ئەو دکتۆرانەی، کە لێــرەن گرینگییەکی تایبەتی بدەن 
بەم بابەتە، چونکە دەتوانن سوودێکی زۆر لەم وتارەم بەدەستبێنن. 
چونکــە تووتــن لە پاڵ ئــەوەی، کــە زیانی هەیە، لە پزیشکیشــدا 
بەکاردەهێنرێــت. بــۆ نموونە ئەگەر مشــکێک بخەینــە نێو خاکەی 
تووتنێکــەوە، ئەوە دەکــرێ بمرێت بەهــۆی دەمارەکانیەوە. تووتن 
بــە پلەی یەکــەم ڕووەکە، بەردەوام کاتێ ئامــادەی ئەم جۆرە وتار 
پێشکەشــکردنە دەبم، چــاوی چەپم دادەخــەم، گرینگی پێمەدەن، 
ئەمــە بەهــۆی توڕەبوونەوەیە، من بە گشــتی کەســێکی توڕەم، لە 
13ی ســێپتەمبەری 1889 دەستم کردوە بەم چاو داخستنی چاوی 
چه پــه م، لەو کاتەوەی، کە هاوســەرەکەم چوارەم کچی لەدایک بوو 

)ڤارڤارا(، هەموو کچەکانم لە ڕێكه وتی 13 لەدایکبوون.
)سەیرێکی کاتژمێرەکەی دەکات( لەبەر کەمی کات با لە بابەتەکەمان 

دوورنەکەوینــەوە. دەبێــت ئەوەتــان پێبڵێــم، کــە هاوســەرەکەم 
خوێندنگه یــەک و هۆتێلێکــی تایبەتی هەیە، مەبەســتم هۆتێل نییە 
بــەڵام شــتێکە لــەو شــێوەیە، بەینی خۆمــان بێت، هاوســەرەکەم 
هــەر بۆڵەبۆڵیه تــی، لەبەر باری ئابووریــی، هەرچەندە بڕێک پارەی 
هەڵگرتووە، نزیکەی چل پەنجا هەزارێ، لەکاتێکدا من یەک کۆبیکم 

نییە. بەڵام قسەکردن سوودی چییە!
من لــەو هۆتێلــە کاردەکەم، سەرپەرشــتیاری کاروبــاری ناوەوەم، 
کەلوپەلیــان بــۆ دەکڕم، کارگوزار دابین دەکــەم، پارەی خه رجکراو 
تۆماردەکەم، لە پەڕەکان پەڕتووک دروست دەکەم، مێشوولە نا هێڵم، 
ســەگی هاوسەرەکەم دەبەم بۆ پیاسە، مشــک دەگرم، دوێنێ شەو 
یەکێــک لــە ئەرکەکانم هێنانی ئارد و ڕوون بوو بۆ چێشــلێنەرەکە، 
چونکە وای دانابوو نانی بەیانی ئامادە بکات، بەکورتی دوای ئەوەی 
هاوســەرەکەم هاتە چێشــتخانەکە دوای ئامادەبوونی نانی بەیانیی، 
وتی: )سێ لە خوێندکارەکان نانی بەیانی ناخۆن، چونکە نەخۆشن، 
بۆیــە نانەکە زۆر دەرچوو، دەبێ ئێســتا چیبکەین؟( لە ســەرەتادا 
هاوســەرەکەم وتــی هەڵیبگرن، دوای ئــەوەی، کە بیــری کردەوه ، 
وتــی: )خۆت بیانخۆ، ئــەی داهۆڵ(. ئەو نــاوم لێدەنێ: )داهۆڵ(، 

)شەیتان(، )ئیبلیس( کاتێک کە تووڕە دەبێ.
مــن چ شــەیتانێکم؟ ئەو بەردەوام تووڕەیــە، نانەکەم ناخوا، بەڵکو 
هەروا قووتمدا، چونکە من بەردەوام برسیمە. دوێنێ بۆ نموونە نانی 
نیوەڕۆی پێنەدام، وتی: )پێویست ناکات نان بخۆی ئەی داهۆڵ(.

بەڵام یەک دەقە )ســەیرێکی کاتژمێرەکەی دەکات( کات بەسەرچوو 
و لە بابەتی ســەرەکی دوورکەوتینەوە. با بەردەوام بین، هەرچەندە 
ئێــوە ئێســتا حەزتان لێیە گــوێ لــە گۆرانییەکی ڕۆمانســی، یان 
سیمفۆنییەک، یان ئۆپێرایەک بگرن، کە گۆرانیی بڵێت: )لە گەرمی 
جەنگــدا نەماندەتوانــی بنوویــن...(. بیرم نییە ئــەم بڕگەیە هی چ 
گۆرانییەکە..  بەڕاست، بیرم چوو پێتان بڵێم؛ کە من لە خوێندنگه ی 
هاوسەرەکەم، جگە لە سەرپەرشتیاری کاروبار، لەوێ وانەی بیرکاریی، 
فیزیا، کیمیا، مێژوو، سۆلفیج و ئەدەب ... دەڵێمەوە، هاوسەرەکەم 

پارەیەکــی تایبەتــی بەرانبــەر بە وانەکانی ســەما و گۆرانیی وتن و 
وێنەکێشــان وەردەگرێت، هەرچەندە من وانەکانی ســەما و گۆرانیی 
وتنیــش دەڵێمەوە. خوێندنگــە میوزیکییەکەمان لە گەڕەکی )بیتی 
سوباتشی(یە، لە خانووی ژمارە 13، دیارە هۆکاری سەرنەکەوتنم لە 
ژیانم دەگەڕێتەوە بۆ ئەوەی لە خانووی ژمارە 13 دەژین و کچەکانم 

لە ڕێكه وتی 13 لە دایکبوون و 13 پشیلەمان هەیە لە ماڵەوە.
قســە سوودی چییە؟ هەموو کاتێک دەتوانن سەردانی هاوسەرەکەم 
بکــەن لــە ماڵــەوە، دەتوانــن لەگەڵــی ڕێــک بکــەون، دەربــارەی 
پڕۆگرامەکانــی خوێندنگەش ئەگەر دەتانەوێ وەدەســتی بێنن ئەوا 
لــەلای دەرگه وانەکــە هەیە بە 30 کۆبیک بۆ هــەر کۆپییەک )چەند 
پەڕەیەک لە گیرفانی دەردەکات( و ئەگەر ویستان دەتوانم من پێتان 
بــدەم بە 30 کۆبیک، کێ دەیەوێــت؟ )ماوەیەکی بێدەنگیی( کەس 
نایەوێــت؟ باشــە، بە 20 کۆبیــک! )ماوەیەکی بێدەنگیی( شــتێکی 
خەمگینە. بەڵی خانووی ژماوە 13یە! لە هیچ شتێکدا سەرنەکەوتوو 
نابــم، گەورەبووم و گێل بووم. من لێرە وتار پێشــکەش دەکەم، وا 
دیارە دڵخۆشــم، لەکاتێکدا دەمەوێ پڕ بەدڵ هاوار بکەم، یان بفڕم 
بۆ جێگه یەکی تر، لەوانەیە بڵێن: ئەی کچەکانت .. چیانە کچەکان؟ 

من قسەیان لەگەڵ دەکەم، بەڵام ئەوان پێدەکەنن.
هاوســەرەکەم حــەوت کچی هەیــە .. نــا، ببوورن، وابزانم شــەش 
کچــن.. نەخێر حەوت! گەورەکەیان )ئانا(یە، تەمەنی 27 ســاڵە و 
بچووکەکەیان 17 ساڵە.. بەڕێزانم من کەسێکی بەدبەختم، بووم بە 
گێژێک، بە کەســێکی بێنرخ. بەڵام لەڕاســتیدا خۆشبەخترین باوک 
دەبینــن لە بەرانبەرتاندا، ئەمە ڕاســتییە، دەبــێ وابێت، من ناتوانم 

شتێک بڵێم، کە پێچەوانەی ئەمە بێت.
خۆزگە بتانزانیبایە! ســی و سێ ســاڵە لەگەڵ هاوسەرەکەم دەژیم، 
دەتوانم بڵێم؛ کە خۆشترین ساڵەکانی ژیانم بووە، نەک خۆشترینیان، 
بەڵام وایە بەشــێوەیەکی گشــتی. زوو تێپەڕبوو وه ك وا بێ ساتێکی 
خۆش بــوو، لەڕاســتییدا نەفرەتی لێبێت! )ســەیرێکی دوای خۆی 
دەکات( بەڵام وابزانم هێشتا نەهاتووە. ئەو لێرە نییە، دەتوانم ئەوە 

بڵێم، کە دەمەوێ، من زۆر دەترســم.. دەترســم لێی کاتێک سەیرم 
دەکات، بەڵــێ دەبێ بڵێم، کە کچەکانم هێشــتا شــوویان نەکردوە، 
چونکــە شــەرمنن و پیــاوەکان نایانبینــن. هاوســەرەکەم نایــەوێ 
ئاهەنگ بگێڕێت، یان کەســێک بۆ خوانێک بانگێشت بکات، ئەو زۆر 
ڕەزیلــە زۆریش درژە. بۆڵەبۆڵ زۆر دەکات. بۆیە کەس ســەردانمان 
ناکات، بەڵام دەتوانــم نهێنییەکتان پێبڵێم )نزیک دەبێتەوە لێیان( 
دەتوانن کچەکانم ببینن لە جەژنە گەورەکان لەلای پووریان )ناتالیا 
ســیمونوننا(، ئــەوەی، کــە ڕۆماتیزمــی هەیە و بــە عەزیەکی زەرد 
دەگەڕێت، کە شتی ڕەشی لەسەرەوەیە لە سیسەرک دەچێت. لەوێ 
خواردنــی خۆش دادەنێن، کاتێک هاوســەرەکەم لەوێ نییە دەتوانم 
بخۆمەوە )دەست دەخاتە سەر قوڕگی( دەتوانم پڵێم لە یەکەم جام 
ســەرخۆش دەبم، لەو ســاتە هەســت بە ئارامیی دەکەم، لە هەمان 
کاتــدا هەســت بە دڵتەنگییــەک دەکەم، کە ناتوانم وەســفی بکەم، 
بیــری کاتی گەنجیه تیــی دەکەم، دەمەوێ ڕابکــەم .. خۆزگە بزانن 
چەندە دەمه وێ ڕابکەم.. هەموو شتێک جێبهێڵم و ڕابکەم، ڕاکردنێک 
بێگەڕانــەوە، بۆ کوێ؟ گرینگ نییە بۆ کوێ، گرینگ ئەوەیە ڕابکەم 
لەم ژیانە بێنرخە، بێتامە، کە وای لە من کرد ببم بە پیرێکی گەمژە، 
پیرێکی گێل.. ڕاکردن لەم هاوسەرە گەمژە، بێنرخە، لەم هاوسەرە 

خراپە، لەم هاوسەرەی کە سی و سێ ساڵە ئازارم دەدات.
ڕاکردن لە میوزیک، لە چێشتخانە، لە پارەی هاوسەرەکەم، لە هەموو 
ئەم شــتە بێنرخانە، وەستان لەوێ وه ك دارێک، وه ك داهۆڵێک، لە 
ژێر ئەم ئاســمانە فراوانە و بە درێژایی شــەو سەیرکردنی ئەو مانگە 
ڕۆشنەی ئاسمان و لەیادکردن، لەیادکردنی، چەندە دەمەوێت هەموو 
شــتێکم لەبیربچێتــەوە، دەمەوێــت ئەم پاڵتۆ کۆنە پیســە لە خۆم 
بکەمەوە، کە پێش ســی و ســێ ســاڵ لە ئاهەنگی هاوسەرگرییمان 
لەبەرمکــرد )پاڵتۆکەی دادەکەنێ( بە بەردەوامیی وتار پێشــکەش 
دەکەم، ئاه تۆ شایەتی ئەمەی )بە پێ خەریکی پاڵتۆکەی دەبێت( 
تۆ شــایەتی ئەمەی، من کابرایەکی پیر و هەژارم وه ك ئەم کراســە، 
کە پشتەوەی داڕزاوە )پشتی کراسەکەی پێشانی بینەران دەدات(، 

من پێویستم بە هیچ نییە، من لەوە گەورەترم، ڕۆژێک لە ڕۆژان گەنج 
بووم، زیرەک بووم، لە زانستگه  دەمخوێند، خۆمم بە مرۆڤ هەژمار 
دەکــرد )ســەیرێکی لای خــۆی دەکات و بە پەلــە پاڵتۆکەی لەبەر 
دەکات( ئەو، هاوســەرەکەم لە پشــتی پەردەکەوەیە، گەیشتە ئێرە 
و چاوەڕێم دەکات )ســەیرێکی کاتژمێرەکەی دەکات( کات تێپەڕی، 
ئەگەر پرسیاری لێتان کرد، تکاتان لێدەکەم پێیبڵێن: کە وتارەکە، 
داهۆڵەکــەش، واتــە من، ڕەفتــارم باش بوو )ســەیرێکی لای خۆی 
دەکات و دەکۆکێت( ئەو سەیرم دەکات )دەنگی بەرز دەکاتەوە( لە 
تووتنەوە دەستپێدەکەین، كە ژەهرێکی کوشندەی تێدایە، ئەوە بوو، 
کە پێش کەمێک باســمان کرد، بۆیە نابێت جگەرە بکێشین بە هیچ 
شــێوەیەک، ڕێگە بە خۆم دەدەم، بە شــێوەیەک لە شێوەکان، ئەم 
وتارەم، کە )دەربارەی زیانەکانی تووتن( بوو، سوودێکی هەبێت بۆ 

ئێوە، ئەوەم وت، کە پێم بوو. 
)کڕنووش دەبات و دەردەچێت بەهەیبەتێکەوە(

